
[बालकाण्डः
कामाश्रमकथा



नित्यप्राप्तत्वात्, स्नानार्ध्यादेः बाह्यानुष्ठानत्वोपदेशाच्च परमजपो गायत्रीजपः ॥ ३ ॥



 कृताह्निकौ महावीर्यौ विश्वामित्रं तपोधनम् ।

 अभिवाद्याभिसंहृष्टौ गमनायाभितस्थतुः ॥ ४ ॥





 अभितस्थतुरिति । अभिमुखौ स्थितौ इति यावत् ॥ ४ ॥





 तौ प्रयातौ महावीर्यौ दिव्यां त्रिपथगां नदीम् ।

 ददृशाते ततस्तत्र सरय्वाः सङ्गमे शुभे ॥ ५ ॥





 तत इति । प्रयाणानन्तरमिति यावत् ॥ ५ ॥





 [१]तत्राश्रमपदं पुण्यमृषीणामुग्रतेजसाम् ।

 बहुवर्षसहस्राणि तप्यतां परमं तपः ॥ ६ ॥




 तत्राश्रमेति । गङ्गासरयूसङ्गमदेश इति यावत् । तप्यतामिति । तपतामिति यावत् । कर्तरि यत् छान्दसः ॥ ६ ॥



 तं दृष्ट्वा परमप्रीतौ राघवौ पुण्यमाश्रमम् ।

 [२]ऊचतुस्तं महात्मानं विश्वामित्रमिदं वचः ॥ ७ ॥

 कस्यायमाश्रमः पुण्यः को न्वस्मिन् वसते पुमान् ।

 भगवन् ! श्रोतुमिच्छावः परं कौतूहलं हि नौ ॥ ८ ॥




 वसत इति । वसतीति यावत् ॥ ८ ॥




	↑ तत्र-सरयूसङ्गमप्रदेशे आश्रमपदं ददृशाते इति पूर्वश्लोकेनान्ययः । पूर्वश्लोकस्थ 'तत्र' पदस्थ तत्र त्रिपथगां नदीं ददृशाते इति पृथगन्वयः ॥

	↑ एतदनन्तरं 'कौतूहलात् तौ धर्मशो वीर्यवन्तं तपोधनम्' इदमधिकम्-ङ.











[image: ]

[image: ]

"https://sa.wikisource.org/w/index.php?title=पृष्ठम्:श्रीमद्वाल्मीकिरामायणम्_(अमृतकतकव्याख्यायुतम्)_(प्रथमः_भागः_-_बालकाण्डः).pdf/२८३&oldid=363846" इत्यस्माद् प्रतिप्राप्तम्


					वर्गः: 	पुष्टितम्




				

			
			
		

		
			

		 २६ डिसेम्बर् २०२२ (तमे) दिनाङ्के ०५:५१ समये अन्तिमपरिवर्तनं  जातम्
	पाठः क्रियेटिव कॉमन्स ऐट्रिब्यूशन/शेयर-अलाइक अभिज्ञापत्रस्य अन्तर्गततया उपलब्धः अस्ति; अन्याः संस्थित्यः अपि सन्ति ।
अधिकं ज्ञातुम् अत्र  उपयोगस्य संस्थितिं पश्यतु ।

